
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

TIJORAT BANKLARIDA KROSS-SOTUVLAR 
TIZIMINI TAKOMILLASHTIRISH
Xudayarova Xurshida Abdunazarovna
Toshkent davlat iqtisodiyot universiteti 
“Bank ishi” kafedrasi dotsenti
E-mail: xurshidabonu_x@mail.ru 
Tel.: +998 93 899 44 33

Annotatsiya. Maqolada tijorat banklarining moliyaviy barqarorligini mustahkamlashda kross-sotuvlar tizimining ahamiyati 
va uni yanada rivojlantirish yo‘nalishlari yoritilgan. Mijozlar ehtiyojlarini chuqur baholash hamda zamonaviy bank tex-
nologiyalaridan samarali foydalanish asosida kross-sotuvlar hajmini oshirishga qaratilgan amaliy tavsiyalar taklif etilgan.

Kalit so‘zlar: tijorat banklari, kross-sotuvlar, bank marketingi, komission daromadlar, mijozga yo‘naltirilganlik, sotuvlar 
samaradorligi.

Аннотация. В статье раскрываются значение системы кросс-продаж в укреплении финансовой устойчивости 
коммерческих банков и перспективные направления её дальнейшего совершенствования. Предложены 
практические рекомендации по расширению объемов кросс-продаж на основе комплексной оценки потребностей 
клиентов и эффективного использования современных банковских технологий.

Ключевые слова: коммерческие банки, кросс-продажи, банковский маркетинг, комиссионные доходы, 
клиентоориентированность, эффективность продаж.

Abstract. The article examines the importance of the cross-selling system in strengthening the financial stability of com-
mercial banks and discusses promising directions for its further development. Practical recommendations are proposed to 
increase cross-selling volumes through a comprehensive assessment of customer needs and the effective use of modern 
banking technologies.

Key words: commercial banks, cross-selling, bank marketing, commission income, customer centricity, sales efficiency.

K I R I S H
O‘zbekiston Respublikasi bank tizimini rivojlantirish oldida turgan asosiy vazifalardan biri bank xizmatlari 

sifatini oshirish, xizmatlar ko‘lamini kengaytirish va ularni rivojlangan davlatlar banklari tajribasiga muvofiq 
takomillashtirishdan iborat. Bank tizimida raqobatning kuchayishi, raqamli texnologiyalarning jadal rivojlanishi 
va mijozlar ehtiyojlarining o‘zgarib borishi tijorat banklaridan xizmatlar samaradorligini oshirishga qaratilgan 
zamonaviy yondashuvlarni joriy etishni talab qilmoqda. Shu asosda chakana bank xizmatlari sohasida xorijiy 
davlatlar tajribasini o‘rganish va uning ilg‘or jihatlarini milliy bank tizimi xususiyatlaridan kelib chiqqan holda 
amaliyotga tatbiq etish bugungi kunning dolzarb vazifalaridan biri hisoblanadi.

So‘nggi yillarda jahon bank amaliyotida mijozlarga xizmat ko‘rsatish sifatini yanada oshirish, ularning 
ehtiyojlarini to‘liq qondirish va uzoq muddatli hamkorlikni rivojlantirishga alohida e’tibor qaratilmoqda. Bu 
jarayonda banklar mijozlar uchun qo‘shimcha qulayliklar yaratish, xizmatlar turini kengaytirish va innovatsion 
mahsulotlarni taklif qilish orqali o‘z raqobatbardoshligini mustahkamlamoqda. Shu nuqtai nazardan, ko‘plab 
xorijiy banklar samarali marketing vositalaridan biri bo‘lgan kross-sotuvlar tizimini faol qo‘llamoqdalar. Mazkur 
yondashuv banklarga kredit foiz stavkalarini pasaytirish yoki depozit foizlarini oshirish bilan cheklanmasdan, 
mijozlar uchun qo‘shimcha qiymat yaratish orqali ularni jalb qilish imkonini beradi.

Kross-sotuvlar (cross-selling) tizimi bank mahsulotlari va xizmatlarini kompleks ravishda taklif qilish orqali 
mijozlar qiymatini oshirish hamda bank daromadlarini ko‘paytirishning muhim vositalaridan biri hisoblanadi.

Kross-sotuvlar bank mijozlariga ularning ehtiyojlari va moliyaviy holatidan kelib chiqqan holda qo‘shimcha 
mahsulot va xizmatlarni taklif etish jarayoni bo‘lib, bu amaliyot mijozlar bilan uzoq muddatli munosabatlarni 
shakllantirish, mijozlarni saqlab qolish darajasini oshirish va yangi daromad manbalarini yaratish imkonini 
beradi. Xususan, kredit mahsulotlari bilan bir qatorda depozitlar, bank kartalari, sug‘urta xizmatlari hamda 
raqamli bank xizmatlarini taklif qilish kross-sotuvlarning keng tarqalgan shakllari hisoblanadi.

Jahon banklari amaliyotida kross-sotuvlar tizimi ma’lumotlar tahlili, mijozlar segmentatsiyasi va raqamli 
marketing texnologiyalari asosida izchil rivojlantirilmoqda. Shu bilan birga, mazkur tizimning samaradorligini 

yanada oshirish uchun tashkiliy jarayonlarni takomillashtirish, texnologik imkoniyatlarni kengaytirish va 
inson kapitalini rivojlantirish muhim ahamiyat kasb etadi. Shu bois kross-sotuvlar jarayonini takomillashtirish, 
zamonaviy raqamli yechimlar va analitik vositalardan samarali foydalanish orqali bank xizmatlari sifati va 
raqobatbardoshligini oshirish dolzarb masalalardan biri hisoblanadi.

M A V Z U G A  O I D  A D A B I Y O T L A R  S H A R H I
Bank xizmatlari va mahsulotlari sotuvini tashkil etish hamda rivojlantirish, raqobat muhitida bank marketingi 

xususiyatlarini tadqiq etish, bank mahsulotlari va xizmatlari sotuvini tashkil etishning ayrim jihatlari N. Rackham, 
K. Sewell, S. Schiffman, E. Payne, A.N. Syrkina, D.I. Khlebovich hamda A.A. Lobanov tomonidan atroflicha 
yoritilgan.

Adabiyotlar sharhi asosida shuni ta’kidlash mumkinki, cross-selling (kross-sotuv) savdo usuli bo‘lib, unda 
biror mahsulot yoki xizmatni xarid qilayotgan mijozga asosiy mahsulotni to‘ldiruvchi qo‘shimcha mahsulot va 
xizmatlar taklif etiladi. Bank xizmatlarida ushbu yondashuv mijozlarga bir xizmatdan foydalanish jarayonida 
boshqa xizmatlar bo‘yicha ham qo‘shimcha qulaylik va imtiyozlarga ega bo‘lish imkoniyatini yaratadi.

Rivojlangan davlatlar tijorat banklari amaliyotida mijozlarga muayyan bank xizmatlaridan foydalanganliklari 
uchun investitsion yoki sug‘urta xizmatlari bo‘yicha qo‘shimcha afzalliklar taklif etilmoqda. Bunday yondashuv 
natijasida mijozlar bir nechta xizmatlardan kompleks foydalanish imkoniyatiga ega bo‘lib, xizmatlardan 
foydalanish samaradorligi yanada ortadi. Kross-sotuv (majmuaviy sotuv) yoki ayrim hollarda bog‘langan 
sotuv tizimi sifatida e’tirof etiladigan ushbu amaliyot bugungi kunda mijozlar uchun eng jozibador xizmat 
yo‘nalishlaridan biri hisoblanadi.

Mazkur tizim banklarga yangi mijozlarni jalb qilish, mavjud mijozlar bilan uzoq muddatli hamkorlikni 
rivojlantirish hamda bank xizmatlari ko‘lamini kengaytirishda muhim ahamiyat kasb etadi. Masalan, mijoz 
bankdan ipoteka krediti olganida unga alohida hisobvaraq ochiladi. Shu bilan birga, bank xodimi mijozga nafaqat 
hisobvaraq ochishni, balki qo‘shimcha bank xizmatlaridan foydalanishni ham taklif etadi. Bunday xizmatlar 
qatoriga plastik kartalar, SMS-xabarnoma xizmati, internet-banking, mobil banking va boshqa zamonaviy bank 
xizmatlari kiradi. Natijada mijoz o‘z mablag‘larini boshqarish va kredit hisobvarag‘idan foydalanishda yanada 
qulay va samarali xizmatlarga ega bo‘ladi.

T A D Q I Q O T  M E T O D O L O G I YA S I
Tadqiqotning metodologik asosini ijtimoiy-iqtisodiy jarayonlar va hodisalarni ilmiy o‘rganishda qo‘llaniladigan 

dialektik yondashuv tashkil etadi. Tadqiqot jarayonida qiyosiy-tarixiy tahlil, tizimli tahlil, tizimlashtirish, guruhlash 
va umumlashtirish usullaridan samarali foydalanildi.

Tadqiqotning axborot bazasini mamlakatimiz va jahon moliya bozorlarida bank marketingi hamda kross-
sotuvlar tizimi rivojlanishiga oid statistik ma’lumotlar, sohaga doir ilmiy adabiyotlar, ilmiy maqolalar va tadqiqot 
materiallari tashkil etdi. Mazkur manbalar asosida kross-sotuvlar tizimining nazariy va amaliy jihatlari kompleks 
tahlil qilinib, uni takomillashtirish bo‘yicha tegishli xulosa va takliflar ishlab chiqildi.

T A H L I L  V A  N A T I J A L A R
Kross-sotuv banklarning marketing strategiyasida muhim o‘rin tutadigan zamonaviy yondashuv bo‘lib, 

muayyan bank mahsulotini rasmiylashtirayotgan mijozga unga bog‘liq qo‘shimcha xizmatlar yoki mahsulotlarni 
taklif etishni anglatadi.

Kross-sotuvlar tashqi va ichki turlarga bo‘linadi.
Tashqi kross-sotuvlarga, masalan, ipoteka yoki avtokredit kabi asosiy kredit mahsulotiga qo‘shimcha 

ravishda qarz oluvchining hayoti va sog‘lig‘ini sug‘urtalash xizmatini taklif etish kiradi. Bunday hamkorlik 
sug‘urta kompaniyalariga o‘z mijozlar bazasini kengaytirish imkonini bersa, banklar uchun qo‘shimcha 
komission daromad manbai hisoblanadi.

Ichki kross-sotuvlar esa bankning o‘z mahsulotlari va xizmatlarini kompleks ravishda taklif etishga 
asoslanadi. Masalan, mijoz omonat ochayotganda yoki kredit rasmiylashtirayotganda unga qo‘shimcha 
ravishda bank kartasi, masofaviy bank xizmatlari yoki boshqa moliyaviy mahsulotlar taklif qilinishi mumkin.

Kross-sotuvlar ko‘pincha xizmatlar paketi shaklida amalga oshiriladi. Bunday paketlarning qiymati, odatda, 
xizmatlarni alohida rasmiylashtirishdagi umumiy xarajatlarga nisbatan maqbulroq bo‘ladi. Natijada mijoz bir 
nechta xizmatlardan qulay va samarali shartlarda foydalanish imkoniyatiga ega bo‘ladi.

Bundan tashqari, banklar mijozlarga avval foydalanilgan mahsulotlarga qo‘shimcha ravishda yangi 
mahsulotlarni imtiyozli shartlarda taklif etish orqali ularning moliyaviy ehtiyojlarini yanada to‘liq qondirish 

imkoniyatiga ega bo‘ladilar.
Tahlillar shuni ko‘rsatadiki, kross-sotuvlar banklar uchun daromadlarni oshirish, mijozlar bilan uzoq muddatli 

munosabatlarni mustahkamlash, xizmatlar ko‘lamini kengaytirish va raqobatbardoshlikni kuchaytirishning 
samarali vositasi hisoblanadi. Shu bilan birga, mazkur yondashuv mijozlarga kompleks xizmatlardan 
foydalanish, vaqt va xarajatlarni tejash hamda individual yondashuv asosida xizmat olish imkoniyatini yaratadi.

Kross-sotuvlarni tashkil etish quyidagi bosqichlarni o‘z ichiga oladi:
1. Taklif etilayotgan barcha mahsulotlarning iste’molchi uchun afzalliklari va raqobat ustunliklarini aniqlash.
2. Bitta maqsadli auditoriyaga mo‘ljallangan o‘zaro uyg‘un mahsulotlarni tanlash hamda ularning iste’mol 

qiymatini baholash. Bunda asosan:
•	 universallik;
•	 soddalik;
•	 maqbul narxlilik mezonlariga e’tibor qaratiladi.

3. Mijozlar uchun chegirma va bonus tizimini ishlab chiqish.
4. Majmuaviy sotuvlar bo‘yicha mas’ul xodimlarni belgilash.
5. Mijozlar bilan ishlovchi mutaxassislar malakasini oshirish va qayta tayyorlash.
6. Kross-sotuvlar samaradorligini monitoring qilish tizimini joriy etish.
7. Mahsulot va xizmatlar bo‘yicha axborot ta’minoti hamda reklama faoliyatini rivojlantirish.
Chakana mijozlar ehtiyojlaridan kelib chiqib, xizmatlar majmuasi quyidagi bosqichlarda joriy etiladi.
Birinchi bosqich – chakana mijozlarni moliyaviy xizmatlarga bo‘lgan ehtiyojlari doirasida segmentlarga 

ajratish. Chakana mijozlarning moliyaviy ehtiyojlari statistik ma’lumotlar, ijtimoiy-demografik tadqiqotlar hamda 
mavjud mijozlar so‘rovnomalari asosida aniqlanadi.

Ikkinchi bosqich – har bir mijozlar guruhi uchun ularning moliyaviy ehtiyojlarini qondira oladigan xizmatlar 
paketi shakllantiriladi.

Uchinchi bosqich – har bir guruhga taklif etiladigan xizmatlar majmuasining rentabelligi hisoblanadi hamda 
olingan natijalar asosida mijozlarni rag‘batlantiruvchi narx siyosati shakllantiriladi.

To‘rtinchi bosqich – taklif etilayotgan xizmatlar majmuasiga mijozlar tomonidan bildirilayotgan talab tahlil 
qilinadi, rentabellik darajasi baholanadi va raqobatchi banklar faoliyati o‘rganiladi.

AQSh tajribasi shuni ko‘rsatadiki, o‘rtacha iste’molchi 8–12 ta moliyaviy mahsulotga ega bo‘lsa-da, ularning 
aksariyati bir bankda 2–3 ta mahsulotdan foydalanadi. Eng samarali banklar esa har bir mijozga 4 tadan ortiq 
mahsulot taklif etishga va ulardan foydalanishni ta’minlashga erishgan.

Bugungi kunda mamlakatimiz tijorat banklari ham kross-sotuvlar tizimini faol joriy etib bormoqdalar. Buni, 
ayniqsa, omonat xizmatlarida, ya’ni jamg‘arma mahsulotlari bilan bir qatorda kommunal to‘lovlarni amalga 
oshirish xizmatlari taklif etilayotganida kuzatish mumkin.

Aksariyat tijorat banklari “Joriy hisob” va “Kredit kartalari” xizmatlari doirasida kross-sotuv amaliyotidan 
foydalanmoqda. Mazkur xizmatlar bo‘yicha kross-sotuv ulushi mos ravishda 57 va 45 foizni tashkil etgan. 
Ushbu holatni quyida keltirilgan diagrammada ko‘rish mumkin (1-rasm).

1-rasm. Kross-sotuvlarni rivojlantirishda taklif etilgan xizmat turlari (foizda)1

X U L O S A  V A  T A K L I F L A R
Kross-sotuvlar tijorat banklarining daromadliligini oshirish, mijozlarga ko‘rsatilayotgan xizmatlar ko‘lamini 

1	  Capgemini Research Institute. World Retail Banking Report 2025: Attract, Engage, and Delight: Spin the Customer Centricity Flywheel. – 
Paris: Capgemini, 2025. – URL: World Retail Banking Report 2025

kengaytirish va ular bilan uzoq muddatli hamkorlik munosabatlarini rivojlantirishda samarali marketing vositasi 
hisoblanadi. Mazkur mexanizmdan yuqori samara bilan foydalanish uchun bank xodimlarining mahsulotlar 
bo‘yicha bilim va ko‘nikmalarini muntazam takomillashtirish, mijozlar ehtiyojlarini aniqlash usullarini rivojlantirish 
hamda zamonaviy sotuv texnologiyalarini qo‘llash muhim ahamiyatga ega. Shu maqsadda maxsus o‘quv 
dasturlari va malaka oshirish treninglarini tashkil etish maqsadga muvofiqdir.

Samarali tashkil etilgan kross-sotuvlar banklarga qo‘shimcha daromad manbalarini shakllantirish bilan 
bir qatorda, mijozlar qoniqishi va sodiqligini yanada mustahkamlash imkonini beradi. Shuningdek, mazkur 
yondashuv mijozlarni jalb qilish xarajatlarini optimallashtirish, bank mahsulotlaridan foydalanish ko‘lamini 
kengaytirish va bankning bozordagi raqobatbardoshligini oshirishga xizmat qiladi.

Zamonaviy bank amaliyotida kross-sotuvlar samaradorligi ma’lumotlarga asoslangan boshqaruv qarorlarini 
qabul qilish, CRM tizimlaridan samarali foydalanish, raqamli platformalarni takomillashtirish hamda mijozlar 
ehtiyojlarini chuqur tahlil qilish bilan uzviy bog‘liqdir. Shu bois kross-sotuvlar tijorat banklarining marketing 
siyosati va mijozlar bilan munosabatlarni boshqarish strategiyasining ustuvor yo‘nalishlaridan biri sifatida 
qaralishi maqsadga muvofiq hisoblanadi.

